
ᓴᓪᓕᕐᓂ ᓴᓗᒻᒪᖅᓴᐃᓂᖅ ᓱᕈᖅᑕᐅᓯᒪᔪᓂᒃ 

 

ᖃᓄᐃᓕᐅᕆᐊᖃᓐᖏᑦᑐᖅ ᐊᐅᓚᑦᓯᔨᓂᑦ ᓇᐃᓈᖅᓯᒪᔪᖅ 

 

1. ᖃᓄᐃᓐᓂᕆᓯᒪᔭᖓ 

ᐅᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᑐᓕᖅᑎᑦᑎᓯᒪᔪᑦ ᒐᕙᒪᑐᖃᒃᑯᑦ ᓱᕈᖅᓯᒪᔭᖏᓐᓂᒃ ᐃᓂᕕᓃᑦ ᓴᓗᒻᒪᖅᓴᐃᓂᕐᒧᑦ 

ᐸᕐᓇᐅᑎᖓᑦ ᓴᓗᒻᒪᖅᓴᕐᓗᒋᑦ ᒐᕙᒪᑐᖃᒃᑯᑦ ᓱᕈᖅᓯᒪᔭᖏᑦ ᐃᓂᕕᓃᑦ ᐅᑯᐊᓗ ᐊᑦᑕᕐᓇᖅᑐᖃᖅᑐᑦ ᐃᓄᖕᓄᑦ 

ᐊᒻᒪᓗ ᐊᕙᑎᑦᑎᓄᑦ. ᓴᓪᓕᕐᓂ ᐃᓂᖓ, ᓄᓇᕗᒻᒥ, ᑕᐃᑲᓃᑦᑐᖃᕆᕗᖅ ᐃᓂᒋᔭᐅᓂᑯᓂᒃ. ᐃᓄᓕᕆᔨᑐᖃᒃᑯᑦ 

ᑲᓇᑕ ᐸᐸᑦᑎᔨᐅᕗᑦ ᐊᒥᓱᓂᒃ ᑕᐃᒪᐃᑦᑐᓂᒃ ᐃᓂᒋᔭᐅᔪᓂᒃ ᓄᓇᒥ ᐊᒻᒪᓗ ᐃᓛᓐᓂᒃᑯᑦ ᓱᕈᖅᓯᒪᖃᑦᑕᖅᑐᑦ 

ᐃᓚᖏᑦ ᑖᒃᑯᐊ ᐃᓂᒋᔭᐅᔪᑦ ᐊᑕᔫᖕᒪᑕ ᐅᓇᑕᖅᑎᕕᓂᕐᓂᑦ ᐊᐅᓚᑕᐅᓪᓗᑎᒃ ᐃᓄᓕᕆᔨᑐᖃᒃᑯᓂᑦ ᑲᓇᑕ 

ᐅᒡᕙᓘᓐᓃᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᑭᖑᓂᑦᑎᓐᓂ ᒪᓕᒐᖅᑎᒍᑦ ᐅᖃᐅᓯᐅᔪᑦ ᐃᓱᒪᓕᖅᓯᓯᒪᕗᑦ ᑖᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᓐᓇᐃᑎᑦᑎᖕᒪᑕ ᐅᓄᖅᓯᑎᓪᖢᒋᑦ ᓱᕈᖅᓯᒪᔪᑦ ᓴᓪᓕᕐᓂ ᐃᓂᖃᖅᖢᑎᒃ ᓄᓇᖓᓂ. 

ᑕᐃᒪᓐᓇᐅᓂᖓᓄᑦ, ᐃᓄᓕᕆᔨᑐᖃᒃᑯᑦ ᑲᓇᑕ ᑮᓇᐅᔭᒃᓴᖅᑖᕋᓱᒃᓯᒪᕗᑦ, ᐊᒻᒪᓗ ᐱᑎᑕᐅᓪᓗᑎᒃ ᑮᓇᐅᔭᒃᓴᓂᒃ 

ᐊᖏᖅᑕᐅᓪᓗᓂ ᐊᑖᒍᑦ ᒐᕙᒪᑐᖃᒃᑯᑦ ᓱᕈᖅᓯᒪᔭᖏᓐᓂᒃ ᐃᓂᕕᓃᑦ ᓴᓗᒻᒪᖅᓴᐃᓂᕐᒧᑦ ᐸᕐᓇᐅᑎᖓᑦ, 

ᓴᓗᒻᒪᖅᓴᕐᓗᒍ ᓱᕈᐃᖅᓯᒪᔪᑦ ᐲᔭᑦᑎᐊᕐᓗᒋᑦ ᓴᓪᓕᕐᒥ ᓄᓇᖓᓂ ᐃᓂᒋᔭᖓᑦ.    

 

ᓴᓪᓕᕐᓂ ᐃᓂᒋᓚᐅᖅᑕᖓ ᑕᒫᓃᑦᑐᖅ ᕼᐋᒻᓚᒃᑯᑦ ᓄᓇᖃᑎᖓ ᓴᓪᓖᑦ ᐊᑐᖅᑕᐅᓚᐅᖅᑐᖅ 1940 ᑎᑭᓪᖢᒍ 

1950-ᓄᑦ ᐃᓕᓐᓂᐊᕐᕕᐅᓪᓗᓂ ᐊᒻᒪᓗ ᓇᔪᖅᑕᐅᓪᓗᓂ ᐅᑭᐅᖅᑕᖅᑐᒥ ᐅᓇᑕᖅᑐᒃᓴᓂᒃ ᑖᒃᑯᓇᖓᑦ 

ᔪᓇᐃᑎᑦ ᓯᑕᐃᑦᔅ ᐊᒻᒪᓗ ᑲᓇᐃᑎᐊᓐ ᐅᓇᑕᖅᑐᒃᓴᖏᓐᓂᑦ. ᐅᑯᐊ ᐃᓂᒋᔭᐅᔪᑦ ᐊᑐᖅᑕᐅᓚᐅᖅᑐᑦ 

ᐱᓕᕆᕕᐅᓪᓗᑎᒃ ᓄᓇᖓᓂ ᐃᑲᔪᖅᖢᑎᒃ ᐊᐅᓚᑕᐅᔪᓂᒃ (ᑖᒃᑯᐊᓗ ᓴᓇᔭᐅᓚᐅᖅᑐᑦ ᐃᒡᓗᓕᐅᖅᖢᑎᒃ 

ᑑᓚᐃᒃᑯᑦ) ᓇᓂᑐᐃᓐᓇᖅ ᐅᑭᐅᖅᑕᖅᑐᐊᓂ ᑲᓇᑕ. ᑕᐃᑲᓂ ᕿᑎᐊᓂ 1970, ᐅᓇᑕᖅᑐᒃᓴᐃᑦ ᓄᖃᓚᐅᖅᑐᑦ 

ᓄᓇᖓᓐᓂ, ᑎᖕᒥᓲᓄᑦ ᒥᑦᑕᕐᕖᑦ ᓄᓇᓕᖕᓂ ᒥᑦᑕᕐᕕᒃᑖᕆᔭᐅᓪᓗᑎᒃ ᐊᒻᒪᓗ ᐊᓯᖏᑦ ᓄᓇᖓᓂ ᐃᓂᖏᑦ 

ᐃᒡᓯᓇᖅᑕᐅᓪᓗᑎᒃ ᕿᒪᒃᑕᐅᓪᓗᑎᒃ. ᓴᓪᓕᕐᓂ ᐃᓂᖓ ᖃᓂᒋᔮᓂ 10 ᑭᓚᒦᑕᔅ ᐅᐊᖕᓇᖓᓂ ᐱᓇᖕᓇᖓᓄᑦ 

ᕼᐋᒻᓚᒃᑯᑦ ᓴᓪᓖᑦ. ᑭᖑᓂᑦᑎᓐᓂ ᒪᓕᒐᖅᑎᒍᑦ ᐃᓕᑕᐅᓇᓱᒃᓯᒪᕗᑦ ᐅᖃᖅᓯᒪᕗᓪᓗ, ᑕᐃᒪᓐᓇᐅᒐᓗᐊᕐᒪᑦ ᓄᓇ 

ᒐᕙᒪᒃᑯᓂᑦ ᓄᓇᖁᑎ ᒋᔭᐅᓪᓗᑎᒃ ᖃᓂᒋᔮᓂ ᓴᓪᓕᕐᓂ ᓄᓇᖃᖓᓂ ᐱᖁᑎᒋᔭᐅᕗᖅ ᐊᒥᓱᓂᑦ ᐊᐅᓚᑦᓯᔨᓂᑦ, 

ᐊᖏᓛᖅ ᓱᕈᖅᓯᒪᔪᖅ ᐃᓂᖓᓂ ᐱᑕᖃᖅᐳᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐅᓇᑕᖅᑐᒃᓴᖏᓐᓂᑦ 

ᐅᓇᑕᐅᑎᓕᕆᑎᓪᓗᒋᑦ ᐊᕙᑖᓂ ᐃᓂᒋᓪᓗᒍ 1940-ᓂᑦ ᑎᑭᓪᖢᒍ 1970-ᓄᑦ. 

ᓄᓇᖓᓂ ᐊᕙᓗᐊᓂ ᐃᓱᒫᓘᑎᖃᖅᑐᑦ ᓇᓗᓇᐃᖅᑕᐅᓚᐅᖅᑐᖅ ᑕᐃᑲᓂ ᐃᓂᖃᕐᕕᐅᔪᒥ ᐅᑯᐊ: 

ᑕᐅᕙᓃᑦᑐᑦ ᑖᓚᖃᐅᑎᑦ ᖃᑦᑕᐅᔭᐃᑦ, ᐊᒥᓱᓂᒃ ᖃᑦᑕᐅᔭᖅᑕᓕᒃ, ᐅᖅᓱᐊᓗᖃᐅᑎᖃᕕᕕᓂᖅ, 

ᐅᓇᑕᐅᑎᓕᕆᕕᕕᓂᖓ, ᓱᕈᐃᑦ ᓱᓇᑐᐃᓐᓇᐃᑦ ᒥᑦᑕᕐᕕᕕᓂᖅ ᐊᒻᒪᓗ ᐅᖅᓱᐊᓗᖃᐅᑎᕕᓂᖅ ᓄᓇᖓᓂ. 

ᐅᑯᐊ ᐃᓗᓕᖃᖅᑐᑦ ᑐᖁᓐᓇᖅᑐᖃᓐᖏᑦᑐᓂᒃ ᐊᒃᑕᑯᓂᒃ (ᖃᑦᑕᐅᔭᐃᑦ, ᓇᐸᓂᑯᑦ ᐊᒻᒪᓗ ᓄᓇᒥᑦ 

ᐃᓚᕕᓂᖏᑦ); ᐅᓗᕆᐊᓇᖅᑐᑦ ᐊᒃᑕᑯᐃᑦ (ᐹᑕᓖᑦ, ᐳᓪᓚᓖᑦ ᑎᖕᒥᑳᕈᑎᑦ, ᒑᓯ ᐳᓪᓚᓖᑦ ᐊᒻᒪᓗ ᖃᑕᐅᔭᐃᑦ 

ᐃᒪᖃᖅᑐᑦ); ᓱᕈᖅᓯᒪᔪᖅ ᐃᔾᔪᐃᑦ (ᐃᔾᔪᐃᑦ ᐃᓄᖕᓄᑦ ᐋᓐᓂᐊᓕᕈᑕᐅᔪᓐᓇᖅᑐᑦ ᐊᒻᒪᓗ ᐆᒪᔪᓕᒫᑦ 

ᐊᕙᑎᓕᒫᓄᓪᓗ ᐊᑦᑕᕐᓇᖅᑐᑦ ᖃᐅᔨᓴᖅᓯᒪᔪᑦ ᐊᒻᒪᓗ ᐅᖅᓱᐊᓗᒃᓴᖅ ᐃᑦᓴᒃᓯᒪᔪᑦ ᖄᖓᓂ ᐃᔾᔪᐃᑦ); ᐊᒻᒪᓗ 

ᐊᒃᑕᕐᕕᕕᓂᖅ (ᐃᓗᓂᖃᖅᑐᑦ ᓱᕈᕐᓂᖅ ᓱᓇᑐᐃᓐᓇᓂᒃ). ᓴᓇᔪᑦ ᐱᒋᐊᓚᐅᖅᑐᑦ ᐃᓂᖓᓂᒃ ᑕᐃᒪᓗ ᐃᓂᖓ 

ᖃᐅᔨᓇᓱᒃᑕᐅᑦᑎᐊᓚᐅᖅᑐᖅ 2020-ᒥ ᐱᖃᑖᒍᑦ ᖃᐅᔨᓇᓱᒃᑕᐅᑦᑎᐊᑲᓐᓂᖅᖢᓂ 2021-ᒥ. ᒪᓕᒃᖢᒋᑦ 

ᐅᖃᖅᓯᒪᔪᑦ ᐅᓂᒃᑳᖏᓐᓂᑦ ᐃᓂᖓᓂᒃ ᖃᐅᔨᓴᕈᑎᑦ ᐊᒻᒪᓗ ᖃᐅᔨᓴᖅᑕᐅᑲᓐᓂᕐᓂᖓᓂᑦ, ᐅᓇ ᐃᓄᖕᓄᑦ 

ᐋᓐᓂᐊᓕᕐᓇᖅᑐᖅ ᖃᓂᒪᓕᕐᓇᖅᑐᖅ ᐊᒻᒪᓗ ᐆᒪᔪᓄᑦ ᐊᕙᑎᓕᒫᖏᓐᓄᓪᓗ ᐊᑕᕐᓇᖅᑐᑦ 

ᖃᐅᔨᓴᖅᑕᐅᓯᒪᔪᓂᑦ ᐅᓂᒃᑳᖅ ᑎᑎᕋᖅᑕᐅᓚᐅᖅᑐᖅ ᑲᑐᑎᔭᐅᓪᓗᓂ ᐃᓂᑐᖃᖓᓄᑦ ᓄᓇ ᐱᓕᕆᐊᖑᓗᓂ 

ᐸᕐᓇᐅᑎ ᓴᓗᒻᒪᖅᓴᖅᑕᐅᓗᓂ ᐃᓂᖓ. ᐊᒻᒪᓗᑦᑕᐅᖅ ᑎᑎᕋᕐᓗᑎᒃ ᓴᓇᔭᐅᖁᓗᒍ ᑐᒃᓯᕋᐅᑎᒥᒃ 

ᐅᓂᒃᑳᓕᐅᕐᓗᑎᒃ ᓇᓗᓇᐃᖅᓯᓗᑎᒃ ᐊᒃᑐᐃᔪᑦ ᑐᒃᓯᕋᖅᑕᐅᔪᓂ ᓄᑖᕈᖅᑎᑕᐅᔪᒪᔪᒥ ᐸᕐᓇᐅᑎ ᓴᓪᓕᕐᓂ 

ᐃᓂᒋᔭᐅᔪᖅ ᐊᒻᒪᓗ ᐊᕙᑎᖏᑦ. ᐅᓇ ᐃᓂᖓᓂ ᓄᑖᕈᖅᑎᑦᑎᓂᖅ ᐃᓂᑐᖃᖓᓄᑦ ᐅᑎᕐᓗᓂ ᓄᓇᒥ ᓴᓇᔭᐅᔪᖅ 

ᐱᒋᐊᕈᒫᖅᑐᖅ ᐅᒃᑑᐸ 2022 ᐊᒻᒪᓗ ᐱᔭᕇᕐᓗᑎᒃ ᖃᓂᒋᔭᖓᓂ ᓯᑎᐱᕆ/ᐅᒃᑑᐸ 2024.  

 

2. ᐃᓂᖓ ᓇᓃᓐᓂᖓ/ᐅᐸᒃᑕᐅᔪᓐᓇᕐᓂᖓ 

ᓴᓪᓕᕐᓂ ᐃᓂᖓ ᑕᐅᕙᓃᑦᑐᖅ ᖃᓂᒋᔭᖓ ᑐᑭᒧᑦ, 64 11’ 30.257” ᐅᐊᖕᓇᖓ; ᐊᒻᒪᓗ ᓴᓂᒧᑦ, 83 21’ 

0” ᐱᓇᖕᓇᖓ ᓄᓇᓐᖑᐊᑎᒍᑦ ᐊᒻᒪᓗ ᐃᒻᒪᖄ 10 ᑭᓚᒦᑕᔅ ᐅᐊᖕᓇᖓᓂ ᐱᓇᖕᓇᖓᓄᑦ ᓴᓪᓖᑦ (ᖃᓂᓛᖅ 

ᓄᓇᕗᒻᒥ ᓄᓇᓕᖕᓂ ᑕᒡᕗᖓ ᐃᓂᖓᓄᑦ). ᐅᓇ ᐃᓂᖓ ᐅᐸᒐᒃᓴᐅᔪᖅ ᐱᖓᓱᓕᒃᑯᑦ, ᓯᑭᑑᒃᑯᑦ, ᑎᖕᒥᓲᒃᑯᑦ, 

ᖁᓕᒥᒎᓕᒃᑯᑦ, ᐊᒻᒪᓗ ᓄᓇᓯᐅᑎᑯᑖᒃᑯᑦ. ᐅᖁᒪᐃᑦᑐᑦ ᓄᓇᓯᐅᑎᑦ ᓴᓇᔾᔪᑎᑦ ᐊᒻᒪᓗ ᐱᖁᑎᑦ ᓅᑕᐅᔪᓐᓇᖅᑐᑦ 

ᑕᐃᑯᖓ ᐊᒻᒪᓗ ᑕᐃᑲᖓᑦ ᐃᓂᖓᓂ ᐅᒥᐊᕐᔪᐊᒃᑯᑦ ᐅᒡᕙᓘᓐᓃᑦ ᑲᑎᓪᓗᒋᑦ ᐅᒥᐊᕐᔪᐊᒃᑯᑦ ᐊᒻᒪᓗ ᑐᓛᓕᒃᑯᑦ 

ᓄᓇᓯᐅᑯᑖᒃᑯᑦ ᑕᐃᒪᓗ ᓴᓇᔩᑦ ᐃᑭᒪᕕᒃᓴᖏᑦ ᐊᒻᒪᓗ ᐱᖁᑎᖏᑦᑕ/ᑕᖁᐊᒃᓴᖏᑦ ᑎᑭᑎᑕᐅᖃᑦᑕᕐᓗᑎᒃ 

ᖁᓕᒥᒎᓕᒃᑯᑦ, ᑎᖕᒥᓲᒃᑯᑦ, ᐅᒡᕙᓘᓐᓃᑦ ᐱᖓᓱᓕᒃᑯᑦ. ᖃᓂᒋᔭᖓᓂ ᐃᓂᖓ ᑖᒃᑯᓄᖓ ᕼᐋᒻᓚᒃᑯᑦ ᓴᓪᓖᑦ 

ᐃᑲᔫᑎᔪᖅ ᖃᐅᔨᓴᕐᓂᕐᒧᑦ ᐃᓂᖓᓂᒃ.  

3. ᓴᓇᔭᐅᔪᖅ ᖃᓄᐃᓕᐅᖅᑕᐅᓂᖓ ᐊᒻᒪᓗ ᐅᓪᓗᖏᑦ 

ᐊᕙᑎᖓ ᐃᓂᖓᑕ ᖃᐅᔨᓇᓱᒃᑕᐅᓂᖓ ᖃᓄᐃᓕᐅᕈᑕᐅᕗᑦ ᓇᓗᓇᐃᖅᓯᓂᐊᕐᒪᑕ ᐊᒻᒪᓗ 

ᖃᓅᑎᒋᔭᕆᐊᒃᓴᖓ ᐊᒻᒪᓗ ᓇᒧᑦ ᑎᑭᐅᑎᓯᒪᖕᒪᖔᑦ ᓱᕈᖅᓯᒪᔪᑦ ᐃᓱᒫᓘᑕᐅᔪᑦ ᑕᐃᑲᓂ ᓴᓪᓕᕐᓂ ᐃᓂᖓᓂ. 

ᐅᓂᒃᑳᖅ ᑖᒃᑯᓄᖓ ᖃᐅᔨᓇᓱᒃᓯᒪᔪᓂᒃ ᑎᑎᕋᖅᑕᐅᓚᐅᖅᑐᑦ ᐅᑦ ᑎᒃ (2008); ᐊᒃᑕᖅᑕᐅᓯᒪᔪᖅ 

ᖃᐅᔨᓴᖅᑕᐅᓯᒪᔪᑦ (2012); ᐊᒻᒪᓗ ᓯᑕᓐᑕᒃ (2020 ᐊᒻᒪᓗ 2021). ᒪᓕᒡᖢᒍ ᑖᒃᑯᐊ ᐃᓂᖏᑦ 

ᖃᐅᔨᓇᓱᒃᑕᐅᓯᒪᔪᑦ ᐃᓕᑕᐅᓇᓱᒃᓯᒪᔪᓂᑦ, ᐃᓂᖓᑕ ᓴᓗᒻᒪᖅᓴᖅᑕᐅᓂᖓ ᐸᕐᓇᐅᑎ ᑎᑎᕋᖅᑕᐅᓚᐅᖅᑐᖅ 

ᓴᓗᒻᒪᖅᓴᖅᑕᐅᖁᓪᓗᒋᑦ ᓴᓪᓕᓂ ᐃᓂᒋᔭᖓᑦ. ᐱᔭᕇᖅᐸᑦ ᑎᑎᕋᖅᑕᐅᓂᖓ ᐸᕐᓇᐅᑎ, ᓄᓇᓕᖕᓂ 

ᑐᑭᓯᓇᓱᖃᑎᖃᕐᓗᑎᒃ, ᑕᐃᒫᒃ ᐃᓄᓕᒫᓂᒃ ᑲᑎᒪᑎᑕᐅᓗᑎᒃ, ᑕᐃᒪᓐᓇᐅᓚᐅᖅᑐᑦ ᓴᓪᓖᑦ ᒫᑦᓯ 2, 2021. ᐅᓇ 

ᑲᑎᒪᓂᖅ ᐃᓄᒋᐊᓚᐅᖅᑐᑦ ᑲᑎᒪᔭᖅᑐᑦᑎᐊᖅᖢᑎᒃ ᓄᓇᓖᑦ ᐊᒻᒪᓗ ᑭᐅᓯᓚᐅᖅᑐᑦ ᑲᑎᒪᔪᓂᑦ 

ᐃᓱᒪᒋᔭᐅᓪᓗᑎᒃ ᐸᕐᓇᐅᑎ ᐱᔭᕇᖅᑕᐅᓪᓗᓂ.  

 

ᓴᓗᒻᒪᖅᓴᖅᑕᐅᓂᖓ ᓴᓪᓕᕐᓂ ᐃᓂᖓ ᐸᕐᓇᒃᑕᐅᓯᒪᕗᖅ ᐊᕐᕌᒍᓄᑦ 2022-ᒥᑦ ᑎᑭᓪᓗᒍ 2024-ᒧᑦ. 

ᓇᐃᓈᖅᓯᒪᔪᑦ ᑎᑎᕋᖅᓯᒪᔪᑦ ᐱᔭᒃᓴᖏᑦ ᐱᔭᕇᕐᓂᐊᖅᑐᑦ ᑕᐃᑲᓂ ᐃᓂᖓᓂ ᐅᑯᐊ ᐃᓚᒋᐅᓪᓗᑎᒃ: ᓄᒃᑕᕐᓂᖅ 

ᐃᓂᖓᓄᑦ; ᐱᐅᓯᕚᓪᓕᕐᓗᒍ ᐃᓂᖓᑕ ᐊᖁᑎᖏᑦ, ᐃᓂᖓᓂ ᐃᓗᐊᓂ ᐊᖁᑎᖏᑦ ᐊᒻᒪᓗ ᒥᑦᑕᕐᕕᖓ; 

ᑕᖕᒫᕐᓗᑎᒃ ᐊᒻᒪᓗ ᐊᐅᓚᑦᑎᕕᖃᕐᓗᑎᒃ; ᐊᒻᒪᓗ ᓄᑖᕈᖅᑎᑕᐅᓗᓂ ᐃᓂᖓ. ᑕᒪᒃᑭᖅᓯᒪᔪᑦ ᑎᑎᕋᖅᓯᒪᔪᑦ 

ᓇᓗᓇᐃᑦᑎᐊᖅᓯᒪᓪᓗᑎᒃ ᓴᓇᔭᐅᓂᖓᓂ ᐱᔭᕇᕐᓂᐊᖅᑐᑦ ᐃᓗᓕᖃᕐᓂᐊᖅᑐᑦ ᓄᑖᕈᖅᑎᑕᐅᓂᖓ ᐸᕐᓇᐅᑎ 

ᑐᓂᔭᐅᓚᐅᖅᓯᒪᒋᓪᓗᓂ ᑖᒃᑯᓄᖓ ᒪᓕᒐᓕᐅᖅᑎᑦ ᑎᒥᐅᔪᓄᑦ ᑖᒃᑯᑎᒍᑦ ᓄᓇᕗᒻᒥ ᐸᕐᓇᐃᔩᑦ ᑕᕐᕋᖓ ᐊᑕᔪᖅ 

ᑕᒡᕙᓂ ᐆᒃᑑᑎᒥ. ᑭᖑᓪᓕᖅᐹᖅᓯᐅᑎᖓᑦ ᐲᔭᓕᕐᓗᒋᑦ ᕿᒪᒍᑎᕙᓪᓕᐊᓕᕐᓗᒍ ᐃᓂᖓ ᐱᓕᕆᐊᖑᔪᒫᖅᑐᖅ 

ᑎᑭᐅᑎᓚᐅᓐᖏᓂᖓᓂ ᓯᑎᐱᕆ/ᐅᒃᑑᐸ 2024. 

 

ᓯᕗᓂᐊᓂ ᐱᒋᐊᓚᐅᖅᑎᓐᓇᒍ ᓄᑖᕈᖅᑎᑕᐅᓂᖓ ᓴᓇᔭᐅᔪᖅ, ᐊᖏᖅᓯᒋᐊᖃᖅᑐᒍᑦ ᐅᑯᓇᖓᑦ ᐊᑖᓂ 

ᑎᑎᕋᖅᓯᒪᔪᑦ ᒪᓕᒐᓕᐅᖅᑎᑦ ᑎᒥᖁᑎᖏᑦ: ᓄᓇᕗᒻᒥ ᐸᕐᓇᐃᔩᑦ (ᒪᓕᑦᑎᐊᕐᒪᖔᑕ ᖃᐅᔨᓇᓱᒡᓗᑎᒃ –  

ᐊᖏᖅᑕᐅᓯᒪᕙᒌᖅᐳᒍᑦ); ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᖃᐅᔨᓴᕐᓗᑎᒃ); ᐃᓄᓕᕆᔨᑐᖃᒃᑯᑦ ᓄᓇᒥᒃ 

ᐊᐅᓚᑦᓯᔨᖓ ᓄᓇᒧᑦ ᐊᑑᑎᒃᓴᓂᒃ ᐱᔪᓐᓇᐅᑎᑦ ᐊᒻᒪᓗ ᓴᐅᖏᔭᐃᓂᕐᒧᑦ ᐱᔪᓐᓇᐅᑎᑦ; ᐊᒻᒪᓗ ᓄᓇᕗᒻᒥ 

ᐃᒪᓕᕆᔨᒃᑯᑦ ᑲᑎᒪᔨᖏᑦ ᐃᒪᕐᒥᒃ ᐊᑐᖅᑕᐅᓂᐊᖅᑐᓄᑦ ᓚᐃᓴᓯ. 

 

ᑖᒃᑯᐊ ᐱᔭᕇᖅᐸᑕ ᐃᓂᖓᓂ ᓄᑖᕈᖅᑎᑦᑎᓂᖅ ᓴᓪᓕᕐᓂ ᐃᓂᖓᓂ, ᐃᓄᓕᕆᔨᑐᖃᒃᑯᑦ ᐋᕿᒃᓯᓂᐊᖅᑐᑦ 2ᑦ 

ᐅᑭᐅᓄᑦ ᐊᑯᓂᐅᔪᒃᑯᑦ ᒥᐊᓂᕆᓗᑎᒃ ᐃᓂᖓᓂ ᓇᐸᑦᑎᐊᖏᓐᓇᕋᓗᐊᕐᒪᖔᑦ ᐅᓗᕆᐊᓇᖅᑐᖃᓐᖏᑦᑐᑦ 

ᓴᐅᓯᒪᔪᑦ ᐅᑯᐊ ᓴᓇᔭᐅᓂᐊᖅᑐᑦ ᑕᐃᑲᓂ ᐃᓂᖓᓂ. ᖃᓄᑐᐃᓐᓇᖅ ᐃᓗᐊᖏᔾᔪᑎᓂᒃ ᓇᓂᓯᒍᑎᒃ ᑕᐃᑲᓂ 

ᓄᑖᕈᖅᑎᑦᑎᕙᓪᓕᐊᓂᐊᕐᓗᑎᒃ ᒥᐊᓂᕆᔭᐅᓂᖓ ᐋᕿᒃᑕᐅᓂᐊᖅᑐᖅ. ᐅᓇ ᒥᐊᓂᕆᓂᖅ ᐱᐅᓯᕐᓄᑦ 

ᒪᓕᑦᑎᐊᕐᓗᑎᒃ ᐃᓄᓕᕆᔨᑐᖃᒃᑯᑦ ᐃᒡᓯᓇᖅᓯᒪᔭᖏᑦ ᐅᓇᑕᐅᑎᑦ ᐃᓂᖏᑦ ᓄᑖᕈᖅᑎᑕᐅᓂᖏᑦ. 

 

 

4. ᐃᓅᓯᕐᒧᑦ ᐊᒃᑐᐃᓂᖓ ᐅᓇ ᓴᓇᔭᐅᔪᖅ 

ᐊᔪᕐᓇᓐᖏᓂᓕᒫᖓᒍᑦ, ᐅᓇ ᓴᓇᔭᐅᔪᖅ ᐊᑐᖅᓯᓂᐊᖅᑐᖅ ᐊᒻᒪᓗ ᑲᔪᓯᔪᒥᒃ ᐊᑐᖅᓯᖃᑦᑕᕐᓗᑎᒃ 

ᐋᕿᒍᑎᑐᐊᖅᐸᑕ ᓴᓇᓯᒪᓗᑎᒃ ᒪᓕᑦᑎᐊᕐᓗᑎᒃ ᐅᑭᐅᖅᑕᖅᑐᖅ ᐊᕙᑎᐊᓄᑦ ᐊᒻᒪᓗ ᓇᔪᖅᑎᐅᔪᓄᑦ, 

ᐊᑐᖅᓯᓂᐊᖅᑐᑦ ᓄᓇᓕᖕᓂ ᖃᐅᔨᒪᔪᓂᒃ ᐊᒻᒪᓗ ᐃᓚᓕᐅᑎᖕᒥᓗᒋᑦ ᑭᖕᖒᒪᒋᔭᖏᑦ ᐅᑭᐅᖅᑕᖅᑐᒥᐅᑦ 

ᐊᒻᒪᓗ ᐊᕙᑎᖏᑕᑦ ᓄᑖᕈᖅᑎᑕᐅᔪᖅ ᓴᓇᔭᐅᓂᖓᑕ ᐸᕐᓇᐅᑎᓂ.  

 

ᐃᓄᓕᒫᓂᒃ ᑲᑎᒪᖃᑎᖃᕐᓗᑎᒃ ᑐᑭᓯᖃᑎᒌᒐᓱᖃᑦᑕᕐᓗᑎᒃ ᑲᔪᓯᓂᐊᖅᑐᖅ ᑕᐃᑲᓂ ᓴᓪᓖᑦ ᑕᐃᒪᓗ ᐃᓂᒋᔭᖓᓂ 

ᓴᓗᒻᒪᖅᓴᐃᔪᑦ ᖃᓄᐃᓕᐅᖅᑐᑦ ᐱᕙᓪᓕᐊᓂᖏᑦ ᐅᖃᖃᑎᒌᒍᑕᐅᓗᑎᒃ ᓴᓇᔨᒃᓴᐃᑦ ᐊᒻᒪᓗ ᑳᓐᑐᕌᒃᑕᐅᓯᒪᔪᓂᑦ 

ᓴᓇᑎᑕᐅᓂᐊᖅᑐᑦ ᐊᒻᒪᓗ ᐱᕙᓪᓕᐊᓂᖓ ᐃᓂᖓᓂ ᓴᓇᔭᐅᔪᖅ ᐃᓛᓐᓂᒃᑯᑦ ᑕᐃᒪᓐᓇᐅᔭᕆᐊᖃᓕᒑᖓᒥᒃ. 

ᑲᑎᒪᓂᖅ ᖃᐃᖁᔨᓯᒪᓂᐊᖅᑐᖅ ᐃᓄᓕᒫᓂᒃ ᓄᓇᓕᖕᓂᑦ, ᕼᐋᒻᓚᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᓄᓇᓕᖕᓂ ᐃᓄᐃᑦ 

ᐊᐅᓚᑦᓯᔨᖏᓐᓂᒃ.     

 

ᑳᓐᑐᕌᒃᓯᓯᒪᓂᖅ/ᓇᖕᒥᓂᖁᑎᖃᖅᑐᑦ ᑮᓇᐅᔭᓕᐅᕈᑎᖏᑦ ᐱᐅᓯᕆᔭᐅᓂᐊᖅᑐᑦ ᐅᑯᐊᓗ ᐊᑐᖅᑕᐅᓗᑎᒃ 

ᑕᒪᑐᒧᖓ ᓴᓇᔭᐅᔪᒧᑦ ᐅᓄᖅᓯᑎᑦᑎᓯᒪᔾᔪᑎᒋᓗᒍ ᐃᑲᔫᑎᔪᓂᒃ ᓴᓇᔭᐅᔪᒥᑦ ᖃᓂᓛᒧᑦ ᐅᑭᐅᖅᑕᖅᑐᒥ 

ᓄᓇᓕᖕᓄᑦ (ᓴᓪᓖᑦ) ᐃᖅᑲᓇᐃᔭᖅᑎᑦᑎᓗᑎᒃ ᓄᓇᓕᖕᓂᑦ ᐊᒻᒪᓗ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓂᒃ ᐊᒻᒪᓗ 

ᐊᑐᕐᓗᒋᑦ ᐱᔨᑦᑎᕋᐅᑎᖏᑦ ᓄᓇᓕᖕᓂ ᐊᒻᒪᓗ ᐅᑭᐅᖅᑕᖅᑐᒥ ᑳᓐᑐᕌᒃᑕᐅᓯᒪᔪᓂᑦ ᓴᓇᑎᑕᐅᔪᓂᑦ. 

 

 

 

 


